
Pou Piblikasyon Imedyat: 29 novanm 2012  

 
GOUVÈNÈ CUOMO ANONSE NOUVO AKSYON POU FASILITE REKLAMASYON ASIRANS KI ASOSYE AVÈK 

SANDY, EPITOU LI LANSE SISTÈM RAPÒ KAT NAN ENTÈNÈT POU KONPAYI ASIRANS YO  

DFS Pral Pibliye Kat Rapò nan Entènèt pou Bay Detay sou Pèfòmans Chak Konpayi Asirans  

Nouvo Règ yo ap Diminye Nèt Tan ki Afekte pou Mennen Ankèt sou Reklamasyon yo, pou Mete plis 
Ajistè sou Teren an pou Ede Pwopriyetè Kay yo 

 
Apre rankont avèk responsab prensipal konpayi asirans yo semèn sa a, Gouvènè Andrew M. Cuomo te 
anonse yon seri mezi pou fasilite peman reklamasyon yo pou Nouyòkè ki afekte nan Ouragan Sandy, 
epitou li te lanse yon nouvo sistèm kat rapò nan entènèt, www.NYInsure.ny.gov, pou fè konpayi asirans 
yo pran responsablite yo.   

Sou desizyon Gouvènè a, Depatman Sèvis Finans (DFS) te bay yon nouvo règleman k ap diminye a plis 
pase mwatye kantite tan konpayi asirans yo gen pou voye ajistè yo nan kay ak biznis yo pou enspekte 
reklamasyon yo, yon fason pou ede kliyan yo resevwa peman yo pi vit. Answit, Gouvènè Cuomo te siyen 
yon dekrè egzekitif k ap prevwa lisans rapid pwovizwa pou bay pou ajistè piblik lòt eta kalifye, pou 
ogmante kantite ajistè ki disponib pou kliyan New York yo pou ede jwenn aranjman reklamasyon yo pi 
vit. Finalman, sou desizyon Gouvènè a, DFS ap pibliye kat rapò yo pou evalye pèfòmans konpayi asirans 
yo nan repons pou katastwòf la ak pou peye reklamasyon yo. Y ap pibliye kat rapò yo sou yon nouvo 
sitwèb, www.NYInsure.ny.gov, Gouvènè a te lanse jodi a. Y ap fè chanjman nan sitwèb la regilyèman.  

Gouvènè Cuomo di konsa, “Apre Ouragan Sandy, li enpòtan pou Nouyòkè yo resevwa aranjman pou 
reklamasyon yo san pèdi tan, yon fason pou yo kapab rebati kay yo, biznis yo ak lavi yo. Pa gen ranplasan 
senp pou rapidite lè li konsène peman asirans apre yon ouragan. Nou dwe fè tout sa ki posib pou asire 
nou fè konpayi asirans yo pran responsablite pou kliyan yo. Aksyon jodi a fè sa senpleman.”  

Benjamin M. Lawsky, Sipè-Entandan Sèvis Finansye, di konsa, “Pèfòmans konpayi asirans yo apre yon 
ouragan tankou Sandy enpòtan anpil. Pwopriyetè kay yo ak biznis yo gen dwa pou konnen kijan konpayi 
asirans yo ap bay pèfòmans ak rapidite konpayi yo ap travay sou reklamasyon yo.”  

http://www.nyinsure.ny.gov/
http://www.nyinsure.ny.gov/

Jodi a, Gouvènè Cuomo te anonse tou, sou desizyon li, Sipè-Entandan DFS, Benjamin M. Lawsky ap 
kontinye dèle ki anpeche konpayi asirans yo anile oswa sispann kontra asirans pwopriyetè kay yo ak 
pwopriyetè ti biznis yo nan zòn ki afekte nan ouragan an pou nenpòt rezon, tankou non-peman prim yo, 
pou yon lòt 21 jou jiska 15 desanm. 
 
Dekrè egzekitif sa a ak dèle a aplike pou sitwayen ak pwopriyetè biznis ki nan konte Bronx, Kings, Nassau 
New York, Orange, Queens, Richmond, Rockland, Suffolk ak Westchester.  
 
Dekrè Gouvènè a pwolonje tou tan Sipè-Entandan an ka bay refi pou aplikasyon bankye prè ipotekè ki 
gen lisans oswa koutye prè ipotekè ki anrejistre pou louvri biwo branch ak sispann pou yon ti tan yon 
kondisyon ki gen pou wè avèk envestisman devlopman kominotè. 
 
Lanse Sistèm Kat Rapò Konpayi Asirans sou Entènèt  

Sou desizyon Gouvènè a, Sipè-Entandan DFS, Lawsky, te lanse yon sistèm kat rapò nan Entènèt 
konsènan konpayi asirans k ap opere nan zòn ki te afekte nan Ouragan Sandy. Aksyon sa a ap fè konpayi 
asirans yo pran responsablite pou kliyan yo, epitou l ap pèmèt Nouyòkè yo wè pèfòmans konpayi asirans 
yo parapò avèk lòt konpayi yo. Y ap pibliye kat rapò yo sou sitwèb DFS, epi y ap fè chanjman ladan yo 
souvan. Y ap disponib jodi a nan sitwèb www.NYInsure.ny.gov.  

Pami lòt kritè yo, konpayi asirans yo ap resevwa nòt sou:  

 
• Kantite reklamasyon ak kantite lajan reklamasyon yo  

• Tan mwayen pou yon ajistè fè enspeksyon an  

• Kantite reklamasyon ki fèmen avèk oswa san peman jiska prezan  

• Kantite reklamasyon ki peye jiska prezan  

• Kantite total plent kliyan yo  

• Kantite plen sou fòm yon pousantaj kantite reklamasyon 

 
DFS ap pibliye kat rapò sou konpayi sa yo:  

 
• Nationwide  

• Liberty Mutual  

http://www.nyinsure.ny.gov/

• Hartford  

• FM Global  

• Allstate  

• Chartis/AIG  

• State Farm  

• USAA  

• Utica National  

• Zurich  

• Metropolitan  

• Narraganset Bay Insurance Company  

• QBE  

• Arch  

• New York Central Mutual  

• Amtrust Financial  

• Travelers  

• Tower  

• Adirondack Insurance Exchange  

• Chubb  

• GEICO  

• Andover  

• Assurant  

• NYPIUA 

Nouvo Règleman pou Fasilite Dèle pou Ankèt sou Reklamasyon 
 
Nouvo règleman Gouvènè Cuomo pibliye a ap diminye dèle konpayi asirans yo dwe voye yon ajistè pou 
enspekte yon reklamasyon. Aksyon sa a ap ede konpayi asirans yo travay sou reklamasyon yo pi vit ak 
peye reklamasyon yo ba kliyan yo pi vit. Apati jodi a, nouvo règleman an ap egzije konpayi asirans yo 
pou kòmanse mennen ankèt sou reklamasyon yo nan sis (6) jou ouvrab apre yo fè yon reklamasyon ba 
konpayi asirans lan, alaplas 15 jou ouvrab dapre règ ki la yo. Nouvo règ la aplike pou Ouragan Sandy. 
Answit, règleman an montre aklè pou pwoteje sante ak sekirite, ki diferan pou règleman yo bay anba 
pwogram nasyonal asirans pou inondasyon, moun k ap fè reklamasyon yo kapab kòmanse reparasyon 
imedyatman nan sistèm chofaj yo, ak koneksyon elektrik ki nesesè, ak fenèt deyò, pòt deyò, epi, pou 
reparasyon pèmanan minè, miray deyò, pou kapab pèmèt pwopriyete yo toujou gen chofaj. 
 
Dekrè Egzekitif Pou Fasilite Reklamasyon yo  

Dekrè egzekitif Gouvènè a ap otorize ajistè piblik lòt eta ki kalifye, ki gen djòb ki se pou defann sou non 
pwopriyetè kay yo, pou jwenn lisans pwovizwa pou travay nan eta a. Pou kounye a, gen plis pase 16.800 
ajistè lòt eta ki resevwa lisans pwovizwa pou travay sou non konpayi asirans yo, ki reprezante plis pase 
doub kantite ajistè k ap travay pou konpayi asirans yo nan Eta New York. DFS bay pèmisyon pou plis 
ajistè asirans opere nan eta a yon fason pou konpayi asirans yo kapab evalye ak peye reklamasyon yo 
nan mannyè ki pi apwopriye, epi pou ede Nouyòkè ki afekte nan Ouragan Sandy rebati.  

Nouvo dekrè a ap pèmèt yo bay lisans pou ajistè piblik pwovizwa yo, k ap travay sou non yon moun ki 
gen kontra asirans pou negosye yon aranjman peman reklamasyon sou non kliyan an.  

Pou kalifye, ajistè piblik lòt eta yo dwe:  

 
• Aplike pou yon lisans pwovizwa nan DFS  

• Gen yon lisans asirans valab ki pa t anile nan 10 dènye ane yo  

• Pa t kondane oswa pa t aksepte li koupab pou okenn krim nan Etazini nan dènye 10 ane yo  

• Pa t jwenn akizasyon pou fwod oswa pou konduit ki pa etik nan Etazini nan 10 dènye ane yo 

Anba la a se Dekrè Egzekitif konplè a:  

Nimewo 82 
 

D E K R È  E G Z E K I T I F 

 

SISPANSYON AK CHANJMAN PWOVIZWA DISPOZISYON 
LWA SOU ASIRANS 

 
 
ALÒSKE, nan dat 26 oktòb 2012, mwen te pibliye Dekrè Egzekitif Nimewo 47 pou deklare yon ijans akòz 
katastwòf nan tout 62 konte Eta New York; epi 
 
ALÒSKE, nan dat 30 novanm 2012, Prezidan an te pibliye yon deklarasyon pou gwo katastwòf pou konte 
Bronx, Kings, Nassau, New York, Queens, Richmond AK Suffolk, epi nan dat 2 novanm 2012, Prezidan an 
te pwolonje deklarasyon pou gwo katastwòf la pou mete konte Rockland ak Westchester, epi annapre li 
te pwolonje deklarasyon an pou mete Konte Orange; epi 

ALÒSKE, Ouragan Sandy te vini avèk gwo van ak lapli ki bay kouran dlo ki lakòz gwo inondasyon ak gwo 
onn tanpèt toupatou nan Eta New York ki te fè anpil dega nan Eta a; epi 
 
ALÒSKE, ouragan an te lakòz domaj jeneral nan pwopriyete ki toupatou nan konte afekte yo, pou kreye 
yon bezwen enpòtan pou ajistè asirans pou wè ak evalye domaj yo pou asire reklamasyon sou 
pwopriyete/ka lanmò kliyan yo trete yon fason apwopriye;  
 
KOUNYE A, kidonk, mwen, ANDREW M. CUOMO, Gouvènè Eta New York, akòz otorite mwen genyen 
dapre Seksyon 29-a Atik 2-B Lwa Egzekitif la pou sispann pou yon ti tan dispozisyon espesifik nenpòt lwa 
jeneral, lwa lokal, òdonans, dekrè, règ oswa règleman, oswa kèk pati ladan yo, pou nenpòt ajans pandan 
yon ijans nan Eta a akòz katastwòf, si konfòmite avèk dispozisyon sa yo ta anpeche, jennen oswa retade 
aksyon ki nesesè pou siviv avèk katastwòf la, mwen sispann pou yon ti tan, pou peryòd ant dat Dekrè 
Egzekitif sa a jouk lè gen lòt avi, nan sa ki anba la yo: 
 
Seksyon 2108 Lwa sou Asirans, ansanm avèk nenpòt règleman asosye, nan limit yo egzije lisans 
pèmanan ajistè piblik yo nan Depatman Sèvis Finansye (“Depatman” an) yon fason, pou objektif Dekrè 
Egzekitif sa a sèlman, Depatman an ka bay lisans piblik pwovizwa pou ajistè yo ki otorize moun ki 
resevwa lisans pwovizwa yo ajiste reklamasyon sou pwopriyete/ka lanmò nan konte Bronx, Kings, 
Nassau, New York, Orange, Queens, Richmond, Rockland, Suffolk ak Westchester ki kòmanse pandan 
peryòd Dekrè Egzekitif la anvigè, depi: (1) yon aplikasyon pou yon lisans pwovizwa dapre dekrè egzekitif 
sa a fèt sou fòm Sipè-Entandan Sèvis Finansye egzije sa; (2) fòm nan dwe gen siyati yon ajistè piblik ki 

gen lisans nan Eta sa a dapre Seksyon 2108 Lwa sou Asirans; ki gen lisans ki gen bon repitasyon; epi k ap 
responsab pou sipèvize moun ki gen lisans pwovizwa a swa nan yon relasyon patwon/anplwaye oswa 
nan lòt aranjman ajistè piblik ki gen lisans lan gen kontwòl sou moun ki gen lisans pwovizwa a ak 
reyalizasyon avèk satisfaksyon tout ajisteman moun ki gen lisans pwovizwa a fè; (3) moun ki gen lisans 
pwovizwa a pa t gen yon lisans asirans ki anile, sispann oswa revoke pou kòz nan nenpòt eta nan Etazini 
nan dènye 10 ane yo; (4) moun ki gen lisans pwovizwa a pa t gen akizasyon, kondanasyon, oswa dakò 
pou akizasyon oswa renonsyasyon pou konteste anrapò avèk yon krim oswa deli nan nenpòt eta nan 
Etazini nan dènye dizan yo; (5) yo pa t jwenn moun ki gen lisans pwovizwa a responsab pou fo 
enfòmasyon, fwod, oswa konduit ki pa etik nan nenpòt eta nan Etazini nan dènye dizan yo; epi (6) moun 
ki gen lisans pwovizwa a gen lisans nan moman an nan yon lòt eta kòm yon ajistè piblik oswa 
endepandan pou ajiste reklamasyon asirans sou pwopriyete/ka lanmò kliyan yo; oswa gen 5 ane 
eksperyans anvan nan dènye dizan yo kòm yon ajistè piblik oswa endepandan nan Etazini; oswa te gen 
lisans kòm yon ajistè piblik oswa endepandan nan Eta New York nan dènye 5 ane yo. 
 
 
 
F È T anba siyati mwen ak So Prive Eta a nan Vil Albany, ventnevyèm jou mwa novanm nan ane de mil 
onz. 
 
 
 
GOUVÈNÈ A  
 
 
Sekretè Gouvènè a 

